
1. ՀՀ արտաքին գործերի նախարարություն
	08.02.2024թ.

	
	N 1111/7088-24

	Դիտողություններ և առաջարկություններ չկան
	Ընդունվել է


	
2. ՀՀ աշխատանքի և սոցիալական հարցերի նախարարություն
	12.02.2024թ.

	
	N ՆՄ/ԳԽ-2/4751-2024

	1. Նախագծի 2-րդ հավելվածի 3-րդ կետով սահմանվող «Ֆիլմարտադրության հետ անմիջականորեն կապված ապրանքների, ծառայությունների և աշխատանքների» ցանկի`
1) 11-րդ կետում հստակեցման է ենթակա, թե ինչ է ենթադրվում «պետական և մասնավոր տարածքներին պատկանող հատուկ անձնակազմի վարձակալում» ասելով.
2) 22-րդ կետում պարզ չէ, թե «Հայաստանի տարածքում ծրագրի շահառուի ադմինիստրատիվ անձանց ճանապարհածախսը՝ ՀՀ օրենսդրությանը համապատասխան» ասելով ինչ է ենթադրվում. ի՞նչ օրենսդրության մասին է խոսքը.
3) 24-րդ կետում «՝ լրիվ/կես դրույք աշխատող անձի» բառերն առաջարկվում է փոխարինել «աշխատողների» բառով՝ հաշվի առնելով այն հանգամանքը, որ ՀՀ աշխատանքային օրենսգրքում «լրիվ դրույք» կամ «կես դրույք» եզրույթներ սահմանված չեն։
	Ընդունվել է



	
3. ՀՀ էկոնոմիկայի նախարարություն
	12.02.2024թ.

	
	N 01/2308-2024

	1. Նախագծով սահմանվում է, որ Հայաստանի Հանրապետության տարածքում ֆիլմարտադրության նպատակով ներդրումներ կատարելու դեպքում ֆիլմարտադրողը կարող է ստանալ ներդրվող դրամական ծախսերի մասնակի վերադարձ՝ 10-40 տոկոսի չափով:
Այս առնչությամբ կարևոր ենք համարում ընդգծել, որ ներդրումները ցանկացած տնտեսության համար հանդիսանում են տնտեսական զարգացման կարևորագույն գործոն և պետությունն իր վարած տնտեսական քաղաքականության շրջանակներում պետք է խթանի ներդրումների աճին: Եվ այս առումով Էկոնոմիկայի նախարարությունը դրական է գնահատում պետական աջակցության միջոցով կինեմատոգրաֆիայի ոլորտի համար ներդրումային գրավչության ապահովումը։
Այդուհանդերձ, նախատեսվող կարգավորումների առնչությամբ հարկ է նկատել, որ Նախագծով ներկայացված չէ, թե ինչ սկզբունքների կամ չափորոշիչների հիման վրա պետք է որոշվի վերադարձման ենթակա ներդրումների չափը այն պայմաններում, երբ վերադարձը պետք է կատարվի ներդրվող դրամական ծախսերի 10-40 տոկոսի չափով։ Մասնավորապես, պարզ չէ, թե որ դեպքում է վերադարձվելու ներդրվող դրամական ծախսերի 10 տոկոսը, և որ  դեպքում՝  25 և ավելի տոկոսը։ ՈՒստի, Նախագծում անհրաժեշտ է հստակեցնել վերադարձման ենթակա ծախսերի չափի ընտրության կամ որոշման համար հիմք հանդիսացող սկզբունքները կամ չափորոշիչները:
	Ընդունվել է



	2. Նշենք նաև, որ «Կինեմատոգրաֆիայի մասին» օրենքի 18-րդ հոդվածի 4-րդ մասում իմպերատիվ տեսքով ամրագրված են ներդրումների մասնակի վերադարձ ստանալու հայտը մերժելու դեպքերը, մինչդեռ Նախագծի 1-ին հավելվածի 10-րդ կետով նախատեսված է հիշյալ օրենքով նախատեսված մերժման հիմքերից տարբերվող այլ հիմք։ Մասնավորապես, խոսքը գնում է հայտի մերժման այն դեպքի մասին, երբ առկա չեն Ազգային մարմնի կողմից սահմանված կարգով՝ հայտը և (կամ) դրան կից ներկայացված փաստաթղթերի ամբողջականությունը ու բովանդակությունը ուսումնասիրելու հիմքերը։ Այս առումով, Նախագծով ներկայացված հայտի մերժման հիշատակված դեպքը ունի հավելյալ պարզաբանման կարիք։
	Ընդունվել է


	3. Բացի այդ, Նախագծի հավելված 1-ի 17-րդ կետի 3-րդ ենթակետով որպես հայտի դադարեցման հիմք նախատեսված է ոչ հավաստի տեղեկատվություն կամ կեղծ փաստաթղթեր  ներկայացնելու հանգամանքը այն պայմաններում, երբ նույն կետի 1-ին մասով որպես մերժման հիմք հղում է կատարվում Կարգի 10-րդ կետով սահմանված հիմքերին, որտեղ արդեն իսկ առկա է ոչ հավաստի տեղեկատվություն կամ կեղծ փաստաթղթեր  ներկայացնելու հանգամանքը։ ՈՒստի, կրկնությունից խուսափելու նպատակով առաջարկում ենք հիշատակված դրույթում հանել 3-րդ ենթակետով նախատեսված հայտի դադարեցման վերաբերյալ հիմքը։
	Ընդունվել է


	
4. ՀՀ տարածքային կառավարման և ենթակառուցվածքների նախարարություն
	13.02.2024թ.

	
	N ԳՍ/15․2/4703-2024   

	    Դիտողություններ և առաջարկություններ չկան
	Ընդունվել է


	
5. ՀՀ պետական եկամուտների կոմիտե

	15.02.2024թ.

	
	N 01/3-1/8686-2024

	1. Նախագծի N1 հավելվածի՝
- 2-րդ կետով նախատեսվում է, որ ՀՀ տարածքում ֆիլմարտադրության նպատակով ներդրումներ կատարելու դեպքում ֆիլմարտադրողը  կարող է ստանալ մասնակի վերադարձ՝ 10-40 տոկոսի չափով, ներառյալ մինչև 10% ծախսերի հատուցում՝ Հայաստանը որպես նպատակակետ գովազդելու համար։ Դա նշանակում է, որ մի դեպքում հատուցումը կարող է կազմել 25 տոկոս, մեկ այլ դեպքում՝ 30 տոկոս և այլն։ Ընդ որում, նախագծով բացակայում են այն չափանիշները, համաձայն որոնց՝ մի դեպքում հատուցումը կարող է կազմել 10 տոկոս, իսկ մեկ այլ դեպքում՝ 40 տոկոս։ 
Այդ նկատառումից ելնելով՝ առաջարկում ենք ներդրումների մասնակի վերադարձի մասով սահմանել կոնկրետ տոկոսադրույք։ Միաժամանակ՝ 40 տոկոս հատուցում սահմանելը, համարում ենք ոչ արդարացված՝ հաշվի առնելով, որ նախագծին կից ներկայացված չէ որևէ հաշվարկ կամ տեղեկատվություն՝ հատուցվող գումարի չափը որոշելու համար կիրառվող տոկոսադրույքների վերաբերյալ,
	Ընդունվել է


	2. - 4-րդ կետի 5-րդ ենթակետում, 8-րդ կետի 2-րդ ենթակետում, 11-րդ կետի 2-րդ ենթակետում ամրագրվում են «ֆիլմարտադրության հետ անմիջականորեն կապված ծախսեր» հասկացությունը։ Այդ առումով անհրաժեշտ է հաշվի առնել, որ N2 հավելվածով հաստատվող ցանկում ընդգրկված են ծախսեր, որոնք չեն հանդիսանում ֆիլմարտադրության հետ անմիջականորեն կապված ծախսեր, այլ վերագրվում են գործունեության հետ կապված վարչական ծախսերին։ Հետևաբար, եթե այդ կետերով նախատեսված կարգավորումները վերաբերում են կատարվող բոլոր ծախսերին, առաջարկում ենք խմբագրել նշված կետերը` «ֆիլմարտադրության հետ անմիջականորեն կապված ծախսեր» հասկացությունը փոխարինելով «ֆիլմարտադրողի կողմից կատարված ծախսեր» հասկացությամբ:
	Ընդունվել է

Նախագծի 2-րդ հավելվածը լրամշակվել է

	3. Նախագծի N2 հավելվածի՝
- 2-րդ կետը առաջարկում ենք խմբագրել՝ «Հայաստանի Հանրապետության ռեզիդենտ անձանցից» բառերը փոխարինելով «Հայաստանի Հանրապետության ռեզիդենտ կազմակերպություններից, անհատ ձեռնարկատերերից, նոտարներից և Հայաստանի Հանրապետության քաղաքացիներից» բառերով
	Ընդունվել է
Նախագծի 2-րդ հավելվածը լրամշակվել է

	4. - 4-րդ կետով նախատեսվում է, որ ֆիլմարտադրության նպատակով ներդրվող դրամական ծախսերի վերադարձման նվազագույն չափ է սահմանվում նույն կարգի 3-րդ գլխով սահմանված ցանկում առկա ապրանքների, ծառայությունների և աշխատանքների ձեռք բերման նպատակով ֆիլմարտադրողի համար հաշվեգրված հարկերի չափը, սակայն ոչ պակաս, քան ներդրված ընդհանուր գումարի 10 տոկոսը: Նշվածի առումով առաջարկում ենք հստակեցնել, թե ֆիլմարտադրողի համար հաշվեգրված որ հարկերին է վերաբերում տվյալ դրույթը, արդյոք այն վերաբերվում է նաև տեղական հարկերին և ինչ ընթացակարգով պետք է հետ վերադարձվի ֆիլմարտադրողի կողմից վճարված հարկերի որոշակի մասը
	Ընդունվել է


	5. - 3-րդ բաժնով նախատեսվում է սահմանել ֆիլմարտադրության հետ անմիջականորեն կապված ապրանքների, ծառայությունների և աշխատանքների ցանկը։ Մինչդեռ, նշված ցանկում ընդգրկված են գործունեության այնպիսի տեսակներ և ծախսատեսակներ, որոնք չեն հանդիսանում ֆիլմարտադրության հետ անմիջականորեն կապված (անձնական ծախսեր, կեցության ծախսեր, ճանապարհածախս, ՀՀ-ում հեռախոսի, բջջային հեռախոսի, ինտերնետի, ֆաքսի հաշիվների համար ծախսեր և այլն), իսկ դրանց մասով կատարված ծախսերի հատուցումը լրացուցիչ հիմնավորման անհրաժեշտություն ունի։ Հետևաբար, առաջարկում ենք ցանկը խմբագրել՝ հստակեցնելով ֆիլմարտադրության հետ անմիջականորեն կապված ապրանքների, ծառայությունների և աշխատանքների տեսակները։
	Ընդունվել է
Նախագծի 2-րդ հավելվածը լրամշակվել է

	
6. Հայաստանի հանրային հեռուստաընկերություն ՓԲԸ
	21.02.2024թ.

	
	N ՀՄ-02/108/24

	Դիտողություններ և առաջարկություններ չկան
	Ընդունվել է

	
7. Հայաստանի կինոգործիչների միություն ՀԿ
	11.03.2024թ.

	
	N ԿՄ-11

	1. Առաջարկում ենք ֆիլմարտադրության հետ անմիջականորեն կապված ապրանքների, ծառայությունների և աշխատանքների ցաակի տոկոսադրույքների (ցանկի յուրաքանչյուր տողի համար տոկոսաչափի) սահմանման դեպքում ծառայությունների մի մասի համար (հիմնականում սպասարկման ոլորտին վերաբերող ծառայությունները) կիրառել գոտիավորման սկզբունք՝ նպատակ ունենալով զարգացնել մարզերում ֆիլմարտադրության պայմանները: 
Առաջարկում ենք գոտիավորման տոկոսադրույքները վերջնական հաստատումից առաջ դրանք քննարկել ոլորտի շահագրգիռ մասնագետների հետ՝ մասնավորապես կինոգործիչների միության, կինոգիլդիաների նախագահության: 
	Ընդունվել է ի գիտություն


	2. Առաջարկում ենք գովազդի ենթակա տարրերը և տոկոսաչափերը Ազգային մարմնի կողմից քննարկելուց առանձին տոկոսաչափերը սահմանելուց հետո դրանք վերջնական ընդունման համար նույնպես քննարկել ոլորտի շահագրգիռ մասնագետների հետ' մասնավորապես կինոգործիչների միության, կինոգիլդիաների նախագահության:
	Չի ընդունվել
Նշված գործընթացը իրականացվելու է հանձնաժողովի կողմից, որի ցանկում ընդգրկվելու են շահագրգիռ կազմակերպությունների ներկայացուցիչները, այդ թվում նաև Հայաստանի կինոգործիչների միությունից:

	3. Առաջարկում ենք Ազգային մարմնի կողմից մերժում ստանալու դեպքում ֆիլմարտադրող կազմակերպությանը տրվի մերժումը բողոքարկելու հնարավորություն ողջամիտ ժամկետում (օրինակ 7 աշխատանքային օր), որի ընթացքում Ազգային մարմնին և Լիազոր մարմնին կներկայացվեն ֆիլմարտադրող կազմակերպության հակափաստարկները, մեկնաբանությունները, անհրաժեշտության դեպքում նաև լրացուցիչ փաստաթղթեր:
	

	4. Առաջարկում ենք հայտը մերժման դեպքում փաստաթղթերի թերությունները վերացնելու ժամկետը սահմանել ոչ թե 10, այլ 15 աշխատանքային օր: 
	Ընդունվել է

	5. Անհրաժեշտ է պարզաբանում ենթակա հանձաժողովի հայտը դադարեցման 1- ին կետի, որը անորոշություն է առաջացնում միջոցների բյուջե վերադարձման կարգը: 
	Չի ընդունվել

Հիմք է ընդունվել «Կինեմատոգրաֆիայի մասին» օրենքի պահանջը:

	6. Առաջարկվում է Ներդրումների վերադարձման ֆիլմի նկարահանումներից հետո ներկայացնել ոչ թե նկարահանված ֆիլմը, այլ սևագիր մոնտաժը, որտեղ կարտացոլվի կատարված ծախսերը:
Սա հնարավորություն կտա հետ վերադարձված գումարները ներդնել ֆիլմի հետագա աշխատանքենրում: 
	Չի ընդունվել

Պայմանավորված է բովանդակային և բյուջետային ռիսկերի հետ:

	
8. ՀՀ ֆինանսների նախարարություն
	14.03.2024թ.

	
	N 01/34-3/3150-2024

	1. Նախագծի Հավելված 1-ի 2-րդ կետով առաջարկվում է մասնակի վերադարձ՝ 10-40 տոկոսի չափով, ներառյալ մինչև 10 տոկոս ծախսերի հատուցում՝ Հայաստանը որպես նպատակակետ գովազդելու համար:
	  - Կինեմատոգրաֆիայի մասին ՀՀ օրենքի (այսուհետ՝ Օրենք) 18-րդ հոդվածի համաձայն՝ ֆիլմարտադրության նպատակով ներդրվող դրամական ծախսերի 10-40 տոկոսի չափով վերադարձ կարող է կատարվել միայն ֆիլմարտադրության հետ անմիջականորեն կապված ապրանքների, ծառայությունների և աշխատանքների ձեռքբերման գծով կատարված ծախսերի մասով: Ինչ վերաբերում է գովազդային ծախսերին՝ շահութահարկով հարկման նպատակով նշված ծախսերն արդեն իսկ նվազեցվում են համախառն եկամտից, միաժամանակ, Հայաստանը որպես նպատակակետ գովազդելու համար կատարված ծախսերի 10%-ի չափով հատուցում նախատեսող տվյալ դրույթն ուղղակիորեն չի բխում Օրենքից: Ուստի, առաջարկում ենք ներկա փուլում այն հանել Նախագծից՝ դրան անդրադառնալ ֆիլմի ցուցադրման արդյունքներով երկրի վարկանիշի բարձրացման, եկամուտների հավաքագրման, ֆիլմը դիտողների լսարանի, միջազգային կինոնախագծերին մասնակցության և մրցանակային տեղերի գրավման վերաբերյալ տեղեկատվության առկայության պարագայում:
	Ընդունվել է


	2. Կարգի 3-րդ կետով առաջարկվում է մասնակի վերադարձը տրամադրել «օտարերկրյա ֆիլմարտադրողների կողմից ֆիլմարտադրության համար ներդրված դրամական միջոցների դիմաց»:
         - Անհրաժեշտ է հստակեցնել, թե ինչու՞ է տվյալ կարգավորումը վերաբերում միայն օտարերկրյա ֆիլմարտադրողներին, իսկ Հայաստանի Հանրապետությունում բնակվող ֆիլմարտադրողների համար չի նախատեսվում նման խրախուսման մեխանիզմ:
	Ընդունվել է

	3. Կարգի 4-րդ կետի 5-րդ ենթակետի համաձայն, ֆիլմարտադրության նպատակով ներդրվող դրամական ծախսերի 10-40 տոկոսը ետ ստանալու նպատակով ֆիլմարտադրողը պետք է Ազգային մարմին ներկայացնի, մասնավորապես, ֆիլմարտադրության հետ անմիջականորեն կապված՝ կատարված ծախսերի հանգամանքը հիմնավորող փաստաթղթերը:
	- Կարգի կիրառության իմաստով պարզ չէ, թե որոնք են համարվում կատարված ծախսերի հանգամանքը հիմնավորող փաստաթղթեր՝ հետևաբար, տարընկալումներից խուսափելու նպատակով առաջարկում ենք Կարգով որպես ֆիլմարտադրության հետ անմիջականորեն կապված՝ կատարված ծախսերի հանգամանքը հիմնավորող փաստաթղթեր սահմանել Հարկային օրենսգրքի 55-րդ հոդվածի 2-րդ մասի 1-5-րդ կետերով, ինչպես նաև նույն հոդվածի 12-13-րդ մասերով սահմանված փաստաթղթերը: 
	Ընդունվել է

	4. Միաժամանակ, դրամական ծախսերի 10-40 տոկոսի չափով ետ վերադարձն ինքնին լայն միջակայք է, և Նախագծով հստակեցված չեն այդ միջակայքում վերադարձի ենթակա մասնաբաժնի սահմանման հստակ մեխանիզմներ կամ չափորոշիչներ, ինչը կարող է հանգեցնել զգալի հայեցողականության և չարաշահումների: Ավելին, նշված մեխանիզմի կիրարկումը հանգեցնելու է ՀՀ պետական բյուջեից չկանխատեսված լրացուցիչ հատկացումների, որի չափը որևէ կերպ գնահատված չէ և այն հնարավոր չէ համադրել առկա հարկաբյուջետային շրջանակների և հնարավորությունների հետ, ինչի արդյունքում կարող են ձևավորվել զգալի անկառավարելի ֆիսկալ ռիսկեր: Այդ տեսակյունից կարծում ենք, որ Նախագիծը թերի է և էական վերանայման կարիք ունի:
Ելնելով վերոգրյալից՝ առաջարկում ենք Նախագծով սահմանել մեխանիզմ՝ ծախսերի առավելագույնը 10 տոկոսի չափով ետ վերադարձի մասով (անհրաժեշտության դեպքում նախաձեռնելով համապատասխան փոփոխությունների կատարում Օրենքում), իսկ ծախսերի ավելի մեծ մասնաբաժնի վերադարձի հարցին անդրադառնալ հետագա փուլերում՝ մինչև 10 տոկոս վերադարձի մեխանիզմների կիրառման արդյունքներն ամփոփելուց հետո՝ հաշվի առնելով նաև ծախսային գնահատականները և համապատասխան հարկաբյուջետային հնարավորությունները: 
	Չի ընդունվել
Հիմք է ընդունվել «Կինեմատոգրաֆիայի մասին» օրենքի պահանջը:

	5. Հավելված 2-ի 4-րդ կետի համաձայն՝ ֆիլմարտադրության նպատակով ներդրվող դրամական ծախսերի վերադարձման նվազագույն չափ է սահմանվում նույն հավելվածի 3-րդ գլխով սահմանված ցանկում առկա ապրանքների, ծառայությունների և աշխատանքների ձեռք բերման նպատակով ֆիլմարտադրողի համար հաշվեգրված հարկերի չափը, սակայն ոչ պակաս, քան ներդրված ընդհանուր գումարի 10 տոկոսը:
	- Պարզ չէ վերադարձման ենթակա դրամական ծախսերի նվազագույն չափի սահմանումը, ինչպես նաև այն, թե ապրանքների, ծառայությունների և աշխատանքների ձեռքբերման նպատակով ֆիլմարտադրողի համար հաշվեգրված ինչ հարկերի մասին է խոսքը, որով պայմանավորված՝ առաջարկում ենք Նախագծից հանել նշյալ կետը:
	Ընդունվել է

	
9. ՀՀ ֆինանսների նախարարություն
	16.07.2024թ.

	1. Նախագծի 2-րդ կետով հաստատվող հավելված 2-ի 4-րդ կետի համաձայն՝ ներդրումների մասնակի վերադարձի նվազագույն չափ է սահմանվում նույն հավելվածի 3-րդ գլխով սահմանված ցանկում առկա ապրանքների, ծառայությունների և աշխատանքների ձեռքբերման արդյունքում մատակարարների (ծառայություն մատուցողների) կողմից հարկային հաշիվներում առանձնացված ԱԱՀ-ի չափը կամ շրջանառության հարկով հարկվող տնտեսավարող սուբյեկտների հետ իրականացված գործարքների համար գործարքի գումարի հինգ տոկոսը, սակայն ոչ պակաս, քան ֆիլմարտադրության հետ անմիջականորեն կապված «Կինեմատոգրաֆիայի մասին» ՀՀ օրենքով և նույն որոշմամբ սահմանված վերադարձման ենթակա ծախսերի գումարի տասը տոկոսը: Միևնույն ժամանակ, սահմանվում է, որ նույն կետը վերաբերում է Հայաստանի Հանրապետության տարածքում վճարվող հարկերին, բացառությամբ եկամտային հարկի:
	Վերոգրյալի կապակցությամբ հայտնում ենք, որ Կինեմատոգրաֆիայի մասին ՀՀ օրենքի 18-րդ հոդվածի համաձայն՝ ֆիլմարտադրության նպատակով ներդրվող դրամական ծախսերի 10-40 տոկոսի չափով վերադարձ կարող է կատարվել միայն ֆիլմարտադրության հետ անմիջականորեն կապված ապրանքների, ծառայությունների և աշխատանքների ձեռքբերման գծով կատարված ծախսերի մասով: Հետևաբար, հիմնավորված չէ վերադարձման ենթակա դրամական ծախսերի նվազագույն չափի սահմանումը օրենքով արդեն իսկ սահմանված համապատասխան սահմանաչափերի առկայության պարագայում: Բացի այդ, անհասկանալի է, թե ինչու է Նախագծով սահմանվող՝ վերադարձման ենթակա դրամական ծախսերի նվազագույն չափը կապվում մատակարարների կողմից դուրս գրվող հարկային հաշիվներում առանձնացված ԱԱՀ-ին կամ շրջանառության հարկով հարկման ենթակա իրացման շրջանառություններին: Եթե նպատակը մատակարարներին վճարված ԱԱՀ-ի գումարների չափով փոխհատուցում տալն է, ապա այդ դեպքում անհրաժեշտ է հստակ նշել, որ փոխհատուցվելու են մատակարարների կողմից դուրս գրված հարկային հաշիվներով առանձնացված ԱԱՀ-ի գումարները, կամ դրանց մի մասը: Այդ դեպքում, սակայն, անհրաժեշտ կլինի, որպես կատարված ծախսը հիմնավորող փաստաթուղթ, սահմանել միայն մատակարարի կողմից դուրս գրված հարկային հաշիվները:
	Բացի այդ, ապրանքներ, ծառայություններ և աշխատանքներ ստացող ֆիլմարտադրողները մի կողմից հաշվանցելու են մատակարարների կողմից դուրս գրվող հարկային հաշիվներում առանձնացված ԱԱՀ-ի գումարները, մյուս կողմից՝ այդ նույն ԱԱՀ-ի գումարների չափով փոխհատուցում են ստանալու ՀՀ պետական բյուջեից: Հետևաբար, նպատակահարմար է սահմանել, որ փոխհատուցվում է ֆիլմարտադրողների կողմից իրականացված՝ ԱԱՀ-ով հարկվող գործարքների նկատմամբ հաշվարկված ԱԱՀ-ի գումարի և մատակարարներին վճարված ԱԱՀ-ի գումարների դրական տարբերության որոշակի չափը: Այդ դեպքում կբացառվի կրկնակի փոխհատուցման հնարավորությունը:
	Մյուս կողմից, եթե նպատակ է դրվում փոխհատուցել ֆիլմարտադրողների կողմից կատարվող ծախսերի մի մասը, ապա այդ դեպքում մատակարարներին վճարված ԱԱՀ-ի գումարների հետ փոխհատուցման ենթակա գումարների կապն անհասկանալի է դառնում:
	Ընդունվել է

	2. Նախագծի 2-րդ կետով հաստատվող հավելված 2-ի 5-րդ կետի համաձայն՝ Հայաստանի Հանրապետությունը որպես նպատակակետ հանրահռչակելու համար Ազգային մարմնի եզրակացության հիման վրա Լիազոր պետական մարմնի որոշմամբ կարող է տրամադրվել նույն Հավելվածի 4-րդ կետով սահմանված գումարից ավելի գումար, որը ՀՀ ռեզիդենտ ֆիլմարտադրողի դեպքում չի կարող ավել լինել, քան Օրենքով և նույն որոշմամբ սահմանված վերադարձման ենթակա ծախսերի գումարի հինգ տոկոսը, իսկ ոչ ռեզիդենտ ֆիլմատադրողների կամ համատեղ ֆիլմարտադրության դեպքում՝ տասը տոկոսը:
Վերոգրյալի կապակցությամբ հայտնում ենք, որ Նախագծի նախնական տարբերակի 1-ին կետով հաստատվող կարգի 2-րդ կետով, մասնավորապես, առաջարկվում էր մինչև 10 տոկոսի ծախսերի հատուցում՝ Հայաստանը որպես նպատակակետ գովազդելու համար: ՀՀ ֆինանսների նախարարության կողմից առաջարկվել էր հանել նշված դրույթը՝ հաշվի առնելով այն, որ «Կինեմատոգրաֆիայի մասին» ՀՀ օրենքի կիրառության իմաստով, ֆիլմարտադրության նպատակով կատարված ներդրումային ծախսերի 10-40 տոկոսի չափով վերադարձ կարող է նախատեսվել միայն ֆիլմարտադրության հետ անմիջականորեն կապված ապրանքների, ծառայությունների և աշխատանքների ձեռքբերման գծով կատարված ծախսերի մասով, ինչպես նաև այն հանգամանքը, որ շահութահարկով հարկման նպատակով գովազդային ծախսերն արդեն իսկ նվազեցվում են համախառն եկամտից: Վերոնշյալ կետը խմբագրվել է, սակայն ներկայացված ձևակերպումների վերաբերյալ մեր դիտարկումը շարունակում է մնալ արդիական:
	Ընդունվել է

	3. Բացի այդ, դրամական ծախսերի 10-40 տոկոսի չափով հետ վերադարձն ինքնին լայն միջակայք է, և Նախագծով հստակեցված չեն այդ միջակայքում վերադարձի ենթակա մասնաբաժնի սահմանման հստակ մեխանիզմներ կամ չափորոշիչներ, ինչը կարող է հանգեցնել զգալի հայեցողականության և չարաշահումների: Ավելին, նշված մեխանիզմի կիրարկումը հանգեցնելու է ՀՀ պետական բյուջեից չկանխատեսված լրացուցիչ հատկացումների, որի չափը որևէ կերպ գնահատված չէ և այն հնարավոր չէ համադրել առկա հարկաբյուջետային շրջանակների և հնարավորությունների հետ, ինչի արդյունքում կարող են ձևավորվել զգալի անկառավարելի ֆիսկալ ռիսկեր:
	Ընդունվել է

	4. Միաժամանակ, իրավական որոշակիության սկզբունքից ելնելով և հաշվի առնելով Նախագծի բովանդակությունը՝ առաջարկում ենք Նախագծի վերնագրում «ներդրումների» բառից առաջ լրացնել «Ֆիլմարտադրության ոլորտում» բառերը՝ համապատասխան լրացում կատարելով նաև Նախագծի այլ մասերում:
        Վերոգրյալներով պայմանավորված՝ առաջարկում ենք լրամշակել Նախագիծը՝ դրանում անդրադարձ կատարելով բարձրացված բոլոր հարցերին և դիտարկումներին:
       Միաժամանակ, մեր պատրաստակամությունն ենք հայտնում մասնակցելու այդ նպատակով կազմակերպվող քննարկումներին:
	Ընդունվել է

	
10. ՀՀ արդարադատության նախարարություն
	05.08.2024թ.

	
	N /27.0.01/30526-2024

	1. «Ներդրումների մասնակի վերադարձը տրամադրելու, մերժելու և դադարեցնելու կարգն ու պայմանները, ներդրումների մասնակի վերադարձի ենթակա ծախսերում հաշվարկվող՝ ֆիլմարտադրության հետ անմիջականորեն կապված ապրանքների, ծառայությունների և աշխատանքների ցանկը և վերադարձի ենթակա դրամական ծախսերի չափը սահմանելու պայմաններն ու հաշվարկելու նորմատիվները հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 3-րդ կետում «ՀՀ ԱՆ» հապավումն անհրաժեշտ է բացել՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի 2-րդ և 3-րդ մասերի պահանջները: 
	Ընդունվել է
Նախագիծը խմբագրվել է

	2.	Նախագծի Հավելված N 1-ի (այսուհետ՝ Հավելված N 1) 2-րդ կետում «օրենքով» բառից առաջ անհրաժեշտ է հանել «ՀՀ» հապավումը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի կարգավորումները:
	Ընդունվել է
Նախագիծը խմբագրվել է

	3. Հավելված N 1-ի 4-րդ կետի 5-րդ ենթակետում «Հարկային օրենսգրքի» բառերն անհրաժեշտ է փոխարինել «Հայաստանի Հանրապետության հարկային օրենսգրքի» բառերով՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 5-րդ մասի դրույթները:
	Չի ընդունվել
Նախագիծը խմբագրվել է: Ավելացվել է 2-րդ Հավելվածի 11-րդ կետը: 

	4. Հավելված N 1-ի 6-րդ կետի համաձայն՝ Ազգային մարմնի կողմից ստեղծված և կից գործող հանձնաժողովը 7 աշխատանքային օրվա ընթացքում Ազգային մարմնի կողմից սահմանված կարգով ուսումնասիրում է հայտը և դրան կից ներկայացված փաստաթղթերի ամբողջականությունն ու բովանդակությունը:
Այս առումով հարկ ենք համարում նշել, որ Հայաստանի Հանրապետության կառավարության 2024 թվականի մայիսի 2-ի N 608-Ա որոշմամբ (այսուհետ՝ Որոշում) հաստատվել է Հայաստանի կինոյի հիմնադրամի (հանդիսանում է «Կինեմատոգրաֆիայի մասին» օրենքով նախատեսված Ազգային մարմինը) կանոնադրությունը, որի 19-րդ կետի 2-րդ և 3-րդ ենթակետերով նախատեսված դեպքերում է միայն Հայաստանի կինոյի հիմնադրամը (այսուհետ՝ Հիմնադրամ) ներգրավում հանձնաժողով: Որոշման հավելվածի 23-րդ կետով սահմանված են կանոնադրությանը համապատասխան Հիմնադրամի իրավունքներն ու պարտականությունները, իսկ 23-րդ կետի 8-րդ ենթակետի համաձայն՝ Հիմնադրամն իրավունք ունի  իրականացնելու օրենքով և իր կանոնադրությամբ սահմանված այլ լիազորություններ: Միաժամանակ, Որոշման հավելվածի 25-րդ կետի 12-րդ ենթակետի համաձայն՝ Հիմնադրամը պարտավոր է ուսումնասիրել ներդրումների մասնակի վերադարձի, իսկ օրենսդրությամբ սահմանված դեպքերում՝ նաև վերադարձը պետական բյուջե հետ գանձելու կամ ներդրումների մասնակի վերադարձը դադարեցնելու և վերադարձված ֆինանսական հատկացումը պետական բյուջե հետ գանձելու համար հիմք հանդիսացող փաստաթղթերը, դրանց վերաբերյալ տալ եզրակացություն լիազոր պետական մարմնին՝ համապատասխան որոշում կայացնելու համար: 
Ելնելով վերոգրյալից՝ նշված կարգավորումների համատեքստում խնդրահարույց են ենթաօրենսդրական նորմատիվ իրավական ակտով (Հավելված N 1-ի 6-րդ կետ) նախատեսված Ազգային մարմնի կողմից հայտի ուսումնասիրության կարգ սահմանելու, ինչպես նաև առանձին հանձնաժողով ստեղծելու վերաբերյալ կարգավորումները
	Ընդունվել է մասնակի
Ձևավորվելու է մասնագիտական խումբ, որը կարծիք է տալու, իսկ եզրակացությունը տրամադրելու է Հիմնադրամը:

	5. Հավելված N 1-ի 7-րդ կետում և 10-րդ կետի 3-րդ ենթակետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները: Միաժամանակ, Հավելված N 1-ի 7-րդ կետում անհրաժեշտ է հստակեցնել, թե ի՞նչ ձևով է (օրինակ, գրավոր ծանուցելու միջոցով, էլեկտրոնային փոստով կամ այլ եղանակով) Ազգային մարմինն առաջարկում ֆիլմարտադրողին շտկել ներկայացված փաստաթղթերում հայտնաբերված թերությունները:
	Ընդունվել է
Նախագիծը խմբագրվել է


	6. Հաշվի առնելով Հավելված N 1-ի 7-րդ կետով ներկայացված փաստաթղթերում հայտնաբերված թերությունները շտկելու համար սահմանվող ժամկետը՝ անհրաժեշտ է նախատեսել կարգավորում, որի համաձայն 6-րդ կետով հայտի և կից ներկայացված փաստաթղթերի ուսումնասիրության ժամկետը կասեցվելու է 7-րդ կետով նախատեսված դեպքում:
	Ընդունվել է
Նախագիծը խմբագրվել է

	7.	Հավելված N 1-ի 8-րդ կետում անհրաժեշտ է հստակեցնել, թե հայտի և ներկայացված փաստաթղթերի ուսումնասիրության ժամկետի ավարտից հետո ի՞նչ ժամկետում է կազմվում հայտը բավարարելու կամ մերժելու մասին եզրակացությունը
	Ընդունվել է
Նախագիծը խմբագրվել է

	8. Հավելված N 1-ի 8-12-րդ կետերում պարզաբանման և վերանայման կարիք ունի «հայտը նախնական բավարարելու»,  «նախնական եզրակացության»,  «հայտը նախնական մերժելու» ձևակերպումների մեջ «նախնական» բառի կիրառման նպատակահարմարությունը՝ նկատի ունենալով, որ «Կինեմատոգրաֆիայի մասին» օրենքի (այսուհետ՝ Օրենք) 18-րդ հոդվածով հստակ սահմանվում են ֆիլմարտադրության նպատակով ներդրվող դրամական ծախսերի վերադարձման հիմքերը, ինչպես նաև հայտը մերժելու հիմքերը: Բացի այդ, Որոշման հավելվածի 25-րդ կետի 12-րդ ենթակետով սահմանվում է Ազգային մարմնի կողմից  ներդրումների մասնակի վերադարձի համար հիմք հանդիսացող փաստաթղթերն ուսումնասիրելու և դրանց վերաբերյալ լիազոր պետական մարմնին եզրակացություն տալու իրավասությունը:
Ելնելով վերոգրյալից՝ Ազգային մարմինը ներկայացված հայտի և կից փաստաթղթերի ուսումնասիրության հիման վրա տալիս է եզրակացություն, որի հիման վրա լիազոր պետական մարմինը համապատասխան որոշում է կայացնում: Ուստի Հավելված N 1-ի 8-12-րդ կետերի առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը, որի համաձայն՝  նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին
	Ընդունվել է
Նախագիծը խմբագրվել է

	9. Հավելված N 1-ի 10-րդ կետի 4-րդ ենթակետն առաջարկում ենք հանել, քանի որ հայտը և դրան կից ներկայացված փաստաթղթերն ուսումնասիրելու հիմքերի առկայությունն ինքնին չի կարող հանդիսանալ հայտը բավարարելու պայման
	Ընդունվել է
Նախագիծը խմբագրվել է

	10. Հավելված N 1-ի 11-րդ կետի համաձայն՝ հայտը նախնական բավարարելու դեպքում Ազգային մարմնի կողմից տրված նախնական եզրակացության հիման վրա 7 աշխատանքային օրվա ընթացքում կնքվում է մտադրության համաձայնագիր Ազգային մարմնի և ֆիլմարտադրողի միջև, որով սահմանվում է ֆիմարտադրողի պարտավորությունը՝ Ազգային մարմին ներկայացված սցենարի հիման վրա իր կողմից ներկայացված ժամկետում ֆիլմը նկարահանելու վերաբերյալ, և այդ պայմանը պահպանելու դեպքում Ազգային մարմնի պարտավորությունը՝ նախնական բավարարված հայտով նշված գումարը ֆիլմարտադրողին ետ վերադարձնելու:
Հավելված N 1-ի 13-րդ կետի համաձայն՝ ֆիլմի նկարահանումները ավարտելուց հետո, սակայն ոչ ուշ, քան հայտով ներկայացված ժամկետի ավարտը, ֆիլմարտադրողը Ազգային մարմին է ներկայացնում.
1) նկարահանված ֆիլմը,
2) ֆիլմարտադրության հետ անմիջականորեն կապված և արդեն իսկ իրականացված ծախսերի ցանկը (որը կազմվում է սույն որոշման Հավելված 2-ով սահմանված ցանկի հիման վրա) և դրանք հիմնավորող փաստաթղթերը,
3) հայտին կից ներկայացված փաստաթղթերում փոփոխությունների առկայության դեպքում՝ փոփոխված փաստաթղթերը և փոփոխությունների հիմնավորումները:
Վերոնշյալ կարգավորումների բովանդակային վերլուծության արդյունքում հարկ է նշել, որ Հավելված N 1-ի 11-րդ կետով նախատեսվող դրույթները չեն բխում Օրենքի 18-րդ հոդվածի կարգավորումներից: Մասնավորապես, Ազգային մարմնի կողմից ֆիլմարտադրողի հետ մտադրությունների համաձայնագրի կնքումը և 11-րդ կետով նշված պարտավորությունները նախատեսված չեն Օրենքով և խնդրահարույց են: Բացի այդ, Ազգային մարմինը չի կարող նախնական բավարարված հայտով նշված գումարը ֆիլմարտադրողին հետ վերադարձնելու պարտավորություն ստանձնել, քանի որ Օրենքի 18-րդ հոդվածի 6-րդ մասի համաձայն՝ լիազոր պետական մարմինն է ներդրումների մասնակի վերադարձի վերաբերյալ որոշում կայացնող իրավասու պետական լիազոր մարմինը:
Միաժամանակ, Հավելված N 1-ի 11-րդ և 13-րդ կետերի համադրման արդյունքում ստացվում է, որ ներդրումների մասնակի վերադարձի նպատակով հայտ կարող են ներկայացնել միայն այն ֆիլմարտադրողները, որոնք հայտը  ներկայացնելուց հետո են նկարահանելու ֆիլմը: Ուստի նշվածի համատեքստում պարզաբանման կարիք ունի նաև այն հարցը, թե արդեն նկարահանված ֆիլմերի ֆիլմարտադրողները ներդրումների վերադարձի նպատակով հայտ ներկայացնելու իրավունքից օգտվելու՞ են, թե ոչ: Ընդ որում, անհրաժեշտ է նկատի ունենալ, որ Օրենքի 18-րդ հոդվածի կարգավորումներում այդ առումով որևէ սահմանափակում առկա չէ
	Ընդունվել է
Նախագիծը խմբագրվել է

	11. Հավելված N 1-ի 14-րդ կետի համաձայն՝ Կարգի 13-րդ կետով սահմանված նյութերը դիտարկվում են հանձնաժողովի կողմից՝ համաձայն Կարգի 6–րդ կետի, և հանձնաժողովը որոշում է կայացնում հայտը ամբողջությամբ բավարարելու կամ մերժելու մասին:
	Այս առումով անհրաժեշտ ենք	 համարում նշել, որ Օրենքի կարգավորումների համաձայն՝ Ազգային մարմինը եզրակացություն է ներկայացնում լիազոր պետական մարմին, այլ ոչ թե որոշում: Բացի այդ, ինչպես արդեն նշել ենք սույն եզրակացության 8-րդ և 10-րդ կետերում, հայտի նախնական բավարարումը ՝ պայմանավորված Հավելված N 1-ի 11-րդ և 13-րդ կետերով նախատեսվող պայմաններով, խնդրահարույց է և չի համապատասխանում Օրենքի կարգավորումներին: Իսկ հայտի մերժման հիմքերը սպառիչ սահմանված են Օրենքի 18-րդ հոդվածի 4-րդ մասով:
	Ուստի Հավելված N 1-ի 11-14-րդ կետերի առումով ևս անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը:
	Ընդունվել է
Նախագիծը խմբագրվել է

	12. Հավելված N 1-ի 20-րդ կետով նախատեսվում են հայտն ամբողջությամբ մերժվելու կամ դադարեցվելու հիմքերը: 
Այս առումով հարկ է նշել, որ դադարեցնելը վերաբերում է ոչ թե հայտին, այլ արդեն տրամադրված ներդրումների մասնակի վերադարձին: Ընդ որում, Օրենքի 18-րդ հոդվածի 5-րդ մասով սահմանված են ներդրումների մասնակի վերադարձի դադարեցման հիմքերը, որոնք տարբերվում են Օրենքի 18-րդ հոդվածի 4-րդ մասով սահմանված հայտը մերժելու հիմքերից: Ուստի անհրաժեշտ է հստակ տարանջատել հայտը մերժելու և ներդրումների մասնակի վերադարձի դադարեցման հիմքերը՝ դրանք համապատասխանեցնելով Օրենքի 18-րդ հոդվածի 4-րդ և 5-րդ մասերի կարգավորումներին
	Ընդունվել է
Նախագիծը խմբագրվել է

	13. Հավելված N 1-ի 21-րդ կետում «մերժվում է կամ դադարեցվում» բառերն անհրաժեշտ է փոխարինել «դադարեցվում է» բառով՝ նկատի ունենալով, որ խոսքն արդեն իսկ տրամադրված ներդրումների մասնակի վերադարձը դադարեցնելու մասին է, իսկ մերժելու հիմքերը արդեն իսկ սահմանված են Հավելված N 1-ի 12-րդ կետով:
	Ընդունվել է
Նախագիծը խմբագրվել է

	14. Նախագծի Հավելված N 2-ի (այսուհետ՝ Հավելված N 2) 1-ին կետում «սույնով» բառն անհրաժեշտ է փոխարինել «սույն հավելվածով» բառերով՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 5-րդ մասի 1-ին կետի դրույթը:
	Ընդունվել է
Նախագիծը խմբագրվել է

	15. Հավելված N 2-ի 2-րդ գլխի 4-5-րդ կետերով սահմանվում են ներդրումների մասնակի վերադարձի ենթակա դրամական ծախսերի չափը սահմանելու պայմանները և հաշվարկելու նորմատիվները: Ընդ որում, Հավելված N 2-ի 4-րդ կետով սահմանվում է ներդրումների մասնակի վերադարձի նվազագույն չափը, որը չի կարող պակաս լինել, քան ֆիլմարտադրության հետ անմիջականորեն կապված Օրենքով և սույն որոշմամբ սահմանված վերադարձման ենթակա ծախսերի գումարի տասը տոկոսը: Իսկ նույն հավելվածի 5-րդ կետով սահմանվում է, որ Հայաստանի Հանրապետությունը որպես նպատակակետ հանրահռչակելու համար (հանրահռչակման ենթակա տարրերը սահմանվում են Ազգային մարմնի կողմից՝ Լիազոր մարմնի համաձայնությամբ) Ազգային մարմնի եզրակացության հիման վրա Լիազոր պետական մարմնի որոշմամբ կարող է տրամադրվել սույն Հավելվածի 4–րդ կետով սահմանված գումարից ավելի գումար, որը ՀՀ ռեզիդենտ ֆիլմարտադրողի դեպքում չի կարող ավելի լինել, քան Օրենքով և սույն որոշմամբ սահմանված վերադարձման ենթակա ծախսերի գումարի հինգ տոկոսը, իսկ ոչ ռեզիդենտ ֆիլմատադրողների կամ համատեղ ֆիլմարտադրության դեպքում՝ տասը տոկոսը:
	Այս առումով անհրաժեշտ ենք համարում անդրադառնալ Օրենքի 18-րդ հոդվածի 1-ին մասի կարգավորմանը, որի համաձայն՝ ֆիլմարտադրության նպատակով ներդրվող դրամական ծախսերի 10-40 տոկոսը կարող է վերադարձվել (…): Նշվածից հետևում է, որ Հավելված N 2-ի 4-5-րդ կետերի կարգավորումներն անհրաժեշտ է համապատասխանեցնել Օրենքի 18-րդ հոդվածի 1-ին մասին՝ հստակեցնելով նաև, թե ո՞ր դեպքերում դրամական ծախսերի՝ Օրենքի 18-րդ հոդվածի 1-ին մասում նշված տոկոսների միջակայքից քանի՞ տոկոսն է ենթակա վերադարձման՝ բացառելով իրավակիրառ պրակտիկայում հնարավոր հայեցողական մոտեցումների դրսևորումը
	Ընդունվել է
Ավելացվել են 6-րդ և 7-րդ կետերը: 

	16. Հավելված N 2-ի 6-րդ կետի համաձայն՝ ներդրումների մասնակի վերադարձի ենթակա ծախսերը հիմնավորող փաստաթղթերի ցանկն ու ձևաչափը սահմանում է Ազգային մարմինը (համաձայն Հարկային օրենսգրքի 55-րդ հոդվածի 2-րդ մասի 1-5-րդ կետերով, ինչպես նաև նույն հոդվածի 12-13-րդ մասերով սահմանումների) և հրապարակում իր պաշտոնական կայքում:
      Նշված դրույթը հակասում է Օրենքի 18-րդ հոդվածի 7-րդ մասին, որի համաձայն՝ վերադարձի ենթակա ծախսումները հիմնավորող փաստաթղթերի ցանկն ու ձևաչափը  (…)սահմանվում են սույն օրենքի 7-րդ հոդվածի 1-ին մասի 3-րդ կետով նախատեսված Կառավարության որոշումով: 
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին
	Ընդունվել է
Լրամշակումները ներառված են Հավելված 2-ի 11-րդ կետում:

	17. Հավելված N 2-ի 3-րդ գլխի կետերի և ենթակետերի համարակալումն անհրաժեշտ է շտկել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին: Միաժամանակ, անհրաժեշտ է նկատի ունենալ նաև «Նորմատիվ իրավական ակտերի մասին» օրենքի 14-րդ հոդվածի 9-րդ մասի դրույթը, որի համաձայն՝ ենթաօրենսդրական նորմատիվ ակտերում կետերը վերնագրեր չեն ունենում:
	Ընդունվել է
Նախագիծը խմբագրվել է 

	18. Նախագծում առկա են նաև մի շարք տեխնիկական բնույթի վրիպակներ, որոնք շտկելու կարիք ունեն:
	Ընդունվել է
Նախագիծը խմբագրվել է

	
11. ՀՀ վարչապետի աշխատակազմի ԿԱԳ վարչություն
	03.10.2024թ.

	
	N 02/11.3/33949-2024

	1. Նախագծի Հավելված 1-ի 9-րդ կետում առաջարկում ենք շտկել «Սույն Կարգի 6-րդ կետով» արտահայտության մեջ 6-րդ կետին արված հղումը, քանի որ 6-րդ կետի բովանդակությունը չի համապատասխանում 9-րդ կետով սահմանված կարգավորմանը։
	Ընդունվել է
Կետը խմբագրվել է

	2. Հստակեցնել, թե ինչ աշխատակարգի մասին է խոսվում Նախագծի Հավելված 1-ի 12-րդ կետում, եթե այդ կետի առաջին նախադասությամբ անդրադարձ է կատարվում պետական լիազոր մարմնի կողմից հայտի հաստատման ենթադրյալ ընթացակարգին։
	Ընդունվել է
Կետը խմբագրվել է

	3. Նախագծի Հավելված 1-ի 17-րդ կետում առաջարկում ենք շտկել «Սույն Կարգի 15-րդ կետով» արտահայտության մեջ 15-րդ կետին արված հղումը, քանի որ 15-րդ կետի բովանդակությունը չի համապատասխանում 17-րդ կետով սահմանված կարգավորմանը։
	Ընդունվել է
Նախագիծը խմբագրվել է

	4. Հստակեցնել, թե Նախագծի Հավելված 2-ի «Ֆիլմարտադրության հետ անմիջականորեն կապված ապրանքների, ծառայությունների և աշխատանքների ցանկ» մասի 15-րդ՝ «Տրանսպորտի ծախսեր» կետի 9-րդ՝ «Ֆիլմ» ենթակետն ինչ կապ ունի 15-րդ կետի բովանդակության հետ։ 
	Ընդունվել է
Ենթակետը խմբագրվել է

	5. «Կինեմատոգրաֆիայի մասին» օրենքի 18-րդ հոդվածի 1-ին մասի համաձայն՝ Ֆիլմարտադրության նպատակով ներդրվող դրամական ծախսերի 10-40 տոկոսը կարող է վերադարձվել։ Սակայն Նախագծից պարզ չէ, թե որ դեպքերում է իրականացվում ծախսերի 40%-վերադարձ։
	Չի ընդունվել
Հայաստանի կինոյի հիմնադրամի պնդմամբ նման հաշվարկը կատարվել է օրենքին համապատասխան

	6. Նախագծի տեքստում առկա են մի շարք լեզվական վրիպակներ, որոնք շտկման կարիք ունեն։
	Ընդունվել է

	
13. ՀՀ վարչապետի աշխատակազմի իրավաբանական վարչություն
	03.10.2024թ.

	
	N 02/11.3/33949-2024

	1.	Նախագծի 1-ին հավելվածի 4-12-րդ կետերով նախատեսվում են դրույթներ, որոնք, ըստ էության, վերաբերում են կինեմատոգրաֆիայի ազգային մարմնի գործառույթներին, ինչը լրացուցիչ քննարկման անհրաժեշտություն ունի՝ հաշվի առնելով այն հանգամանքը, որ Ազգային մարմինը Հայաստանի Հանրապետության հիմնադրած մշակութային հիմնադրամ է (որն ունի բացառիկ լիազորություններ պետական ֆինանսավորման նպատակով մրցույթներ կազմակերպելու և անցկացնելու գործում), այսինքն՝ «Հիմնադրամների մասին» օրենքի պահանջների հաշվառմամբ ստեղծված ինքնուրույն իրավաբանական անձ է, որի գործունեության կանոնակարգման մասով Կառավարության կողմից չեն կարող պահանջներ սահմանվել (բացառությամբ օրենքով նախատեսված դեպքերի)։ Միաժամանակ հարկ է նկատի ունենալ այն, որ Ազգային մարմնի (մշակութային հիմնադրամի) խորհրդի կազմի մեջ ներառված է նաև լիազորված պետական մարմնի ղեկավարը՝ ի պաշտոնե («Կինեմատոգրաֆիայի մասին» օրենքի 11-րդ հոդված):
	Չի ընդունվել
«Կինեմատոգրաֆիայի մասին» օրենքի 7-րդ հոդվածի, 1-ին մասի 3 ենթակետի համաձայն Կառավարությունը հաստատում է ներդրումների մասնակի վերադարձը տրամադրելու, մերժելու և դադարեցնելու կարգն ու պայմանները 


	14. Նախագծի 1-ին հավելվածի 6-րդ և 12-րդ կետերով նախատեսվում է Ազգային մարմնի կողմից լիազորված պետական մարմնի հաստատմանը ներկայացնել փաստաթղթեր (ներքին կանոնակարգման), ինչը խնդրահարույց է Սահմանադրության 6-րդ հոդվածի  1-ին մասի տեսանկյունից (Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով):
	Ընդունվել է
Կետերը խմբագրվել են


	3. Նախագծի 3-րդ կետը (Սույն որոշումն ուժի մեջ է մտնում Կինեմատոգրաֆիայի ազգային մարմինը ՀՀ արդարադատության նախարարության իրավաբանական անձանց պետական ռեգիստրի գործակալությունում գրանցելու օրվանից 1 ամիս հետո) խնդրահարույց է իրավական որոշակիության սկզբունքի ապահովման տեսանկյունից:
	Ընդունվել է
Կետը խմբագրվել է


	
14. ՀՀ վարչապետի աշխատակազմի սոցիալական հարցերի վարչություն
	03.10.2024թ.

	
	N 02/11.3/33949-2024

	1. Նախագծի 3-րդ կետի համաձայն որոշումն ուժի մեջ է մտնում Կինեմատոգրաֆիայի ազգային մարմինը Հայաստանի Հանրապետության արդարադատության նախարարության իրավաբանական անձանց պետական ռեգիստրի գործակալությունում գրանցելու օրվանից 1 ամիս հետո, մինչդեռ ԿԳՄՍ նախարարության 2024 թվականի օգոստոսի 27-ի թիվ 01/20.1/25796-2024 գրությամբ նշվել է, որ ՀՀ կառավարության 2024 թվականի մայիսի 2-ի  N 618-Ա որոշման 9-րդ կետի 1-ին և 2-րդ ենթակետի  հանձնարարականի համաձայն ավարտվել է «Հայաստանի ազգային կինոկենտրոն» պետական ոչ առևտրային կազմակերպության գործունեության սահմանված կարգով դադարման և Հայաստանի կինոյի հիմնադրամի  պետական գրանցման աշխատանքները: Կառավարության 2024 թվականի մայիսի 2-ի N 618-Ա որոշման նախաբանում որպես վերջինիս ընդունման իրավական հիմք նշվում են «Կինեմատոգրաֆիայի մասին» Հայաստանի Հանրապետության օրենքի (այսուհետ՝ օրենք) 10-րդ և 11-րդ հոդվածները, որոնցով սահմանվում են ազգային մարմինը և ազգային մարմնի խորհուրդը։ Հաշվի առնելով վերոգրյալը, գտնում ենք, որ նախագծի ուժի մեջ մտնելու դրույթը վերանայման կարիք ունի։
	Ընդունվել է

	2. Նախագծի 1-ին հավելվածի 4-րդ կետի 2-րդ ենթակետում «իրավաբանական անձանց պետական ռեգիստրի վկայականի պատճենը» բառերն առաջարկում ենք փոխարինել «իրավաբանական անձանց պետական գրանցում իրականացնող մարմնի տված պետական գրանցման վկայականի պատճենը» բառերով՝ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 3-րդ հոդվածի 1-ին մասի 3-րդ կետին և 11-րդ հոդվածի 1-ին և 1.1-ին մասերին համապատասխան։
	Ընդունվել է

	3. Նախագծի 1-ին հավելվածի 4-րդ կետի 4-րդ ենթակետի համաձայն ներդրումների մասնակի վերադարձը ստանալու նպատակով ֆիլմարտադրողը պետք է կինեմատոգրաֆիայի ազգային մարմին ներկայացնի դերասանական կազմի վերաբերյալ տվյալներ (անուն ազգանուն և այլ)։ Այդ կապակցությամբ առաջարկում ենք հստակեցնել (սպառիչ թվարկել), թե ինչ տվյալներ է անհրաժեշտ ներկայացնել։
	Ընդունվել է

	4. Նախագծի 1-ին հավելվածի 4-րդ կետի 5-րդ ենթակետի համաձայն ներդրումների մասնակի վերադարձը ստանալու նպատակով ֆիլմարտադրողը պետք է կինեմատոգրաֆիայի ազգային մարմին ներկայացնի ֆիլմարտադրության հետ անմիջականորեն կապված ծախսերի ցանկը (որը կազմվում է սույն որոշման N 2 Հավելվածի սահմանված ցանկի հիման վրա) և դրանք հիմնավորող փաստաթղթերը՝ համաձայն որոշման Հավելված 2-ի 12-րդ կետի: Հաշվի առնելով, որ նախագծի 2-րդ հավելվածի համարակալումը  շարունակական չէ, անհասկանալի է հավելված 2-ի 12-րդ կետին կատարվող հղումը։
	Ընդունվել է

	5. Նախագծի 1-ին հավելվածի 7-րդ կետի համաձայն կինեմատոգրաֆիայի ազգային մարմինը մշակում է մասնագիտական խմբի աշխատակարգը և ներկայացնում է լիազորված պետական մարմնի հաստատմանը: Լիազորված պետական մարմինը հաստատում է աշխատակարգը 5 աշխատանքային օրվա ընթացքում կամ տրամադրում է բացասական եզրակացություն, որի հիման վրա կինեմատոգրաֆիայի ազգային մարմինը պարտավորվում է լրացում կատարել 5 աշխատանքային օրվա ընթացքում, մինչդեռ օրենքի 8-րդ հոդվածով մշակույթի ոլորտում Կառավարության լիազորած պետական կառավարման մարմնին վերը նշված լիազորությունը վերապահված չէ։
	Ընդունվել է

	6. Նախագծի 1-ին հավելվածի 9-րդ կետի համաձայն կարգի 6-րդ կետով սահմանված գործընթացը ֆիլմարտադրողի կողմից չապահովելու դեպքում ներկայացված հայտը մերժվում է: Միաժամանակ, նախագծի 1-ին հավելվածի 6-րդ կետի համաձայն Կինեմատոգրաֆիայի ազգային մարմնի կողմից ստեղծված և կից գործող մասնագիտական խումբը 7 աշխատանքային օրվա ընթացքում ուսումնասիրում է հայտը և դրան կից ներկայացված փաստաթղթերի ամբողջականությունն ու բովանդակությունը: Հետևաբար, անհասկանալի է, թե ֆիլմարտադրողի կողմից ինչ գործընթաց պետք է ապահովվի, եթե նախագծի 1-ին հավելվածի 6-րդ կետում Կինեմատոգրաֆիայի ազգային մարմնի կողմից ստեղծված և կից գործող մասնագիտական խմբի կողմից  հայտը և դրան կից ներկայացված փաստաթղթերի ամբողջականությունն ու բովանդակությունը ուսումնասիրելու մասին է խոսվում։
	Ընդունվել է

	7. Նախագծի 1-ին հավելվածի 12-րդ կետով նախատեսվում է, որ հաստատման ընթացակարգը մշակում է կինեմատոգրաֆիայի ազգային մարմինը և ներկայացնում է լիազորված պետական մարմնի հաստատմանը: Պարզ չէ, թե ի՞նչ «հաստատման ընթացակագի» մասին է խոսքը, և ինչի՞ վերաբերյալ է «տրամադրվում  բացասական եզրակացություն»։ Բացի այդ, օրենքի 8-րդ հոդվածով Կառավարության լիազորած պետական կառավարման մարմնին նմանօրինակ (հաստատման ընթացակարգը հաստատելու) լիազորություն վերապահված չէ։
	Ընդունվել է

	8. Նախագծի 1-ին հավելվածի 13-րդ կետով նախատեսվում է, որ «Լիազոր պետական մարմինը հաստատում է Օրենքի 18-րդ հոդվածի 1-ին մասով սահմանված պահանջներին համաձայն։»։ Անհասկանալի է, թե լիազոր պետական մարմինը ի՞նչն է հաստատում։
	Ընդունվել է

	9. Նախագծի 1-ին հավելվածի 14-րդ կետով նախատեսվում է, որ հայտը՝ լիազոր պետական մարմնի կողմից հաստատվելուց հետո կինեմատոգրաֆիայի ազգային մարմինը 7 (յոթ) աշխատանքային օրվա ընթացքում ֆիլմարտադրողի հետ կնքում է պայմանագիր, որով սահմանվում են ֆիլմարտադրողի պարտավորությունները հայտով ներկայացված ֆիլմարտադրության բովանդակային և արտադրական պայմանների ապահովման վերաբերյալ և նշված պայմանները խախտելու դեպքում համապատասխան կարգավորումների վերաբերյալ։ Այդ կապակցությամբ առաջարկում ենք հստակեցնել, թե ի՞նչ է ի նկատի առնվում «ֆիլմարտադրության բովանդակային և արտադրական» պայմանների հասկացության տակ։
	

	10. Նախագծի 1-ին հավելվածի 16-րդ կետի համաձայն Լիազոր պետական մարմնի կողմից ներդրումների մասնակի վերադարձը դադարեցվում է, իսկ հատկացված միջոցները հետ են գանձվում պետական բյուջե, եթե կինեմատոգրաֆիայի ազգային մարմնի վերահսկողության կամ այլ հիմնավորված փաստերը համապատասխանում են Օրենքի 18-րդ հոդվածի 5-րդ կետով սահմանված դրույթներին: Առաջարկում ենք ձևակերպումը հստակեցնել և համապատասխանեցնել օրենքի 18-րդ հոդվածի 5-րդ մասի պահանջներին։
	Ընդունվել է

	11. Լրացուցիչ քննարկման կարիք ունի նախագծի 1-ին հավելվածի 17-րդ կետի կարգավորումը նախատեսելու նպատակահարմարությունը, քանի որ տվյալ կետով նախատեսված հարցերին արդեն իսկ անդրադարձ  է կատարվում նախագծի 1-ին հավելվածի 15-16-րդ կետերով։
	Ընդունվել է

	12. Նախագծի 2-րդ հավելվածի 2-րդ կետում առաջարկում ենք հստակեցնել, թե կոնկրետ իրավունքի որ սուբյեկտներն են ի նկատի առնվում «Հայաստանի Հանրապետության տարածքում գործունեություն իրականացնող քաղաքացիների» տակ՝ հաշվի առնելով, որ տվյալ կետում արդեն իսկ նշվում է անհատ ձեռնարկատերերի վերաբերյալ։
		Ընդունվել է	

	13. Նախագծի 2-րդ հավելվածի 3-րդ կետի համաձայն ներդրումների մասնակի վերադարձի ենթակա ծախսերում չեն հաշվարկվում պետական աջակցությամբ տրամադրված միջոցները և դրամագլխի հաշվին տվյալ ֆիլմարտադրությանը հատկացված ֆինանսական միջոցների չափով կատարված ապրանքների, ծառայությունների և աշխատանքների ծախսերը։ Կարգավորումը չի համապատասխանում օրենքի 18-րդ հոդվածի 3-րդ մասի, 21-22-րդ հոդվածների պահանջներին, համաձայն որոնց ներդրումների մասնակի վերադարձի ենթակա ծախսերում չեն հաշվարկվում օրենքի 23-րդ հոդվածի 1-ին մասով սահմանված՝ դրամագլխի հաշվին տվյալ ֆիլմարտադրությանը հատկացված ֆինանսական միջոցների չափով կատարված ապրանքների, ծառայությունների և աշխատանքների ծախսերը՝ առկայության դեպքում: Հայաստանի Հանրապետության տարածքում ֆիլմարտադրության նպատակով ներդրումներ կատարելու դեպքում ֆիլմարտադրողը կարող է ստանալ մասնակի վերադարձ՝ համաձայն օրենքի 18-րդ հոդվածի դրույթների,  Օրենքի 18-րդ հոդվածով սահմանված՝ ֆիլմարտադրության ներդրումների մասնակի վերադարձի դրամական ծախսերը ֆինանսավորվում են պետական բյուջեի հաշվին։
	Ընդունվել է	

	14. Նախագծի 2-րդ հավելվածի 4-րդ կետի համաձայն ներդրումների մասնակի վերադարձի նվազագույն չափ է սահմանվում նախագծի 2-րդ հավելվածում առկա ապրանքների, ծառայությունների և աշխատանքների ձեռքբերման արդյունքում մատակարարների (ծառայություն մատուցողների) կողմից հարկային հաշիվներում առանձնացված ԱԱՀ-ի չափը կամ շրջանառության հարկով հարկվող տնտեսվարողների հետ իրականացված գործարքների համար գործարքի գումարի 5 (հինգ) տոկոսը, սակայն ոչ պակաս, քան ֆիլմարտադրության հետ անմիջականորեն կապված օրենքով և նախագծով սահմանված վերադարձման ենթակա ծախսերի գումարի 10 (տասը) տոկոսը, մինչդեռ օրենքի 18-րդ հոդվածի 1-ին մասի համաձայն կարող է վերադարձվել ֆիլմարտադրության նպատակով ներդրվող դրամական ծախսերի 10-40 տոկոսը։  Գտնում ենք, որ նախագծով առաջարկվող վերը նշված կարգավորումը չի համապատասխանում օրենքով նախատեսված ֆիլմարտադրության նպատակով ներդրվող դրամական ծախսերի 10-40 տոկոսը վերադարձնելու վերաբերյալ կարգավորմանը, և հետևաբար առկա չէ համապատասխան լիազորող նորմ։ Դիտարկումը վերաբերում է նաև նախագծի 2-րդ հավելվածի 5-րդ կետին, 7-րդ կետին (կատարված ծախսերի մինչև 10% չափով ետվերադարձի մասով)։
		Չի ընդունվել
Հայաստանի կինոյի հիմնադրամի պնդմամբ նման հաշվարկը կատարվել է օրենքին համապատասխան	

	15. Նախագծի 2-րդ հավելվածի 8-րդ կետի 1-ին ենթակետի համաձայն բավարարված հայտերի դեպքում գումարի ետվերադարձը տրամադրվում է նախագծի 2-րդ հավելվածի 5-րդ կետով սահմանված ձևաչափով, կատարված ծախսերի լրացուցիչ 10% չափով՝ համաձայն պայմանագրով սահմանված ժամկետների, եթե՝ ներդրումների մասնակի վերադարձին մասնակցելուց հետո 48 ամսվա ընթացքում առնվազն 10 մլն. դրամ ծախսելով Հայաստանում հետարտադրական ծառայությունների վրա։ Այդ կապակցությամբ անհասկանալի է, թե ի՞նչ հետարտադրական ծառայությունների մասին է խոսքը։
		Չի ընդունվել
Հայաստանի կինոյի հիմնադրամի պնդմամբ նման հաշվարկը կատարվել է օրենքին համապատասխան	

	16. Նախագծի 2-րդ հավելվածի 9-րդ կետի համաձայն նախագծի 2-րդ հավելվածի 7-րդ և 8-րդ կետերով սահմանված գործընթացի իրականացման համար ֆիլմարտադրողին տրվում է մեկ տարի ժամկետը, մինչդեռ նախագծի 2-րդ հավելվածի 8-րդ կետի 1-ին ենթակետում նշվում է, որ 48 ամսվա ընթացքում է իրականացվելու համապատասխան գործընթացը:  
	Ընդունվել է

	17. Նախագծի 2-րդ հավելվածի «ՖԻԼՄԱՐՏԱԴՐՈՒԹՅԱՆ ՀԵՏ ԱՆՄԻՋԱԿԱՆՈՐԵՆ ԿԱՊՎԱԾ ԱՊՐԱՆՔՆԵՐԻ, ԾԱՌԱՅՈՒԹՅՈՒՆՆԵՐԻ ԵՎ ԱՇԽԱՏԱՆՔՆԵՐԻ ՑԱՆԿ» բաժնի 1-ին կետում կիրառվում են «կինոֆոնդերից»  և «կինոարխիվներից»  հասկացությունները, որոնց սահմանումները օրենքով տրված չեն։ Հետևաբար, առաջարկում ենք նախագծում կիրառել տերմիններ և հասկացություններ, որոնց սահմանումները նախատեսված են օրենքով։
	Չի ընդունվել
ՀՀ-ում իրականացվող ոչ բոլոր գործառույթներն են սահմանված որևէ օրենքով և «կինոֆոնդերից»  և «կինոարխիվներից» չի հանդիսանում իրավական նորմի բացվածք: Սա ծառայություններ են: ՀՀ-ում չկա սահմանված ծառայությունների հստակ ցանկ

	18. Իրավական որոշակիության սկզբունքը պահպանելու տեսանկյունից առաջարկում ենք  նախագծի 2-րդ հավելվածի «ՖԻԼՄԱՐՏԱԴՐՈՒԹՅԱՆ ՀԵՏ ԱՆՄԻՋԱԿԱՆՈՐԵՆ ԿԱՊՎԱԾ ԱՊՐԱՆՔՆԵՐԻ, ԾԱՌԱՅՈՒԹՅՈՒՆՆԵՐԻ ԵՎ ԱՇԽԱՏԱՆՔՆԵՐԻ ՑԱՆԿ» բաժնի 1-ին կետում խուսափել «և այլն» ձևակերպումը կիրառելուց, քանի որ խոսքը վերաբերում է ծախսերի վճարին, օրինակ՝ 2-րդ կետի 1-ին ենթակետում, 3-րդ կետի 9-րդ ենթակետում։ Դիտարկումը վերաբերում է նաև 18-րդ կետի «հարակից ծախսեր» արտահայտությանը և այլն։
	Չի ընդունվել
Ֆիլմարտադրությունը իրենից ենթադրում է բազմատեսակ ծախսեր և անհնար է կանխատեսել դրանք: Թվարկված են հիմնական ծախսերը, որոնք կարող են իր հետ բերել նոր ծախսեր և դա ֆիլմարտադրության ոլորտում նորմալ երևույթ է: Ծախսերը պիտի ունենան հիմնավորում և առընչություն արտադրության հետ: Առընչությունը ապացուցվում է ֆիլմի նախահաշվով:

	19. Նախագծում առկա են խմբագրական բնույթի թերություններ, օրինակ՝ նախագծի 2-րդ հավելվածի «ՖԻԼՄԱՐՏԱԴՐՈՒԹՅԱՆ ՀԵՏ ԱՆՄԻՋԱԿԱՆՈՐԵՆ ԿԱՊՎԱԾ ԱՊՐԱՆՔՆԵՐԻ, ԾԱՌԱՅՈՒԹՅՈՒՆՆԵՐԻ ԵՎ ԱՇԽԱՏԱՆՔՆԵՐԻ ՑԱՆԿ» բաժնի 15-րդ կետի 9-րդ ենթակերում՝ անավարտ միտք («Ֆիլմ») և այլն։ 
	Ընդունվել է
Ենթակետը խմբագրվել է


	
15. ՀՀ պետական եկամուտների կոմիտե
	08.01.2025թ.

	
	N 01/3-1/270-2025

	1. Նախագծի N2 հավելվածի 5-րդ կետով նախատեսվում է, որ ներդրումների մասնակի վերադարձի նվազագույն չափ է սահմանվում նույն հավելվածում առկա ապրանքների, ծառայությունների և աշխատանքների ձեռքբերման արդյունքում մատակարարների (ծառայություն մատուցողների) կողմից Հայաստանի Հանրապետությունում վճարված հարկերը, սակայն ոչ պակաս, քան ֆիլմարտադրության հետ անմիջականորեն կապված օրենքով և նույն որոշմամբ սահմանված վերադարձման ենթակա ծախսերի գումարի 25 տոկոսը: 
Նշվածի առումով առաջարկում ենք հստակեցնել, թե մատակարարների (ծառայություն մատուցողների) կողմից Հայաստանի Հանրապետությունում վճարված որ հարկատեսակներին է վերաբերում տվյալ կարգավորումը: Ընդ որում, անհրաժեշտ է հստակեցնել նաև, թե յուրաքանչյուր հարկատեսակի մասով ինչպես է որոշվելու կատարված ծախսի մասով վերադարձման ենթակա հարկի գումարի չափը՝ հաշվի առնելով յուրաքանչյուր հարկատեսակների հաշվարկման և վճարման առանձնահատկությունները։ Մասնավորապես, մատակարարումների մասով պետական բյուջե վճարման ենթակա ԱԱՀ-ի գումարը որոշվում է յուրաքանչյուր հաշվետու ժամանակաշրջանի` ամսվա, արդյունքներով հաշվարկված և հաշվանցման (պակասեցման) ենթակա ԱԱՀ-ի գումարների դրական տարբերության չափով: Ընդ որում, հաշվանցման (պակասեցման) ենթակա են ինչպես այդ մատակարարումներին անմիջականորեն վերագրվող ձեռքբերումների, այնպես էլ ընդհանուր գործունեության հետ կապված ձեռքբերումների ԱԱՀ-ի գումարները: Շահութահարկի հաշվարկման և վճարման համար հաշվետու ժամանակաշրջան է համարվում յուրաքանչյուր հաշվետու տարին և վճարման ենթակա շահութահարկը որոշվում են հաշվետու տարվա գործունեության արդյունքներով:
	Ընդունվել է
Նախագիծը խմբագրվել է

	2. Միաժամանակ, առաջարկում ենք նախագծի N2 հավելվածի 8-րդ կետի 5-րդ ենթակետում որպես ներդրումների մասնակի վերադարձի ենթակա ծախսերը հիմնավորող փաստաթուղթ ներառել այն հսկիչ դրամարկղային մեքենայի կտրոնը, որի վրա նշված է ապրանք ձեռք բերողի, աշխատանք ընդունողի և (կամ) ծառայություն ստացող հարկ վճարողի հաշվառման համարը (ՀՎՀՀ)։
	Ընդունվել է


	
16. ՀՀ ֆինանսների նախարարություն
	13.01.2025թ.

	
	N 01/34-3/436-2025

	1. Նախագծի 2-րդ կետով հաստատվող հավելված 2-ի 5-րդ կետի համաձայն՝ ներդրումների մասնակի վերադարձի նվազագույն չափ են սահմանվում նույն հավելվածում առկա ապրանքների, ծառայությունների և աշխատանքների ձեռքբերման արդյունքում մատակարարների (ծառայություն մատուցողների) կողմից Հայաստանի Հանրապետությունում վճարված հարկերը, սակայն ոչ պակաս, քան ֆիլմարտադրության հետ անմիջականորեն կապված «Կինեմատոգրաֆիայի մասին» ՀՀ օրենքով և նույն որոշմամբ սահմանված վերադարձման ենթակա ծախսերի գումարի 25 տոկոսը: Միևնույն ժամանակ, նույն հավելվածի 8-րդ կետի համաձայն՝ առաջարկվում է սահմանել, որ ներդրումների մասնակի վերադարձի ենթակա ծախսերը հիմնավորող փաստաթղթեր են համարվում հարկային հաշիվը, ճշգրտող հարկային հաշիվը, հաշիվ վավերագիրը, ճշգրտող հաշիվ վավերագիրը և հսկիչ դրամարկղային մեքենայի կտրոնը (այդ թվում` էլեկտրոնային հսկիչ դրամարկղային մեքենայի էլեկտրոնային կտրոնը):
Նախագծի քննարկման տարբեր փուլերում, մասնավորապես, հայտնել էինք, որ Կինեմատոգրաֆիայի մասին ՀՀ օրենքի 18-րդ հոդվածի համաձայն՝ ֆիլմարտադրության նպատակով ներդրվող դրամական ծախսերի 10-40 տոկոսի չափով վերադարձ կարող է կատարվել միայն ֆիլմարտադրության հետ անմիջականորեն կապված ապրանքների, ծառայությունների և աշխատանքների ձեռքբերման գծով կատարված ծախսերի մասով: Հետևաբար, պարզաբանման կարիք ունի նվազագույն 
 տոկոս չափի սահմանումը՝ հաշվի առնելով այն հանգամանքը, որ նշյալ օրենքով արդեն իսկ սահմանված է համապատասխան նվազագույն չափը (10 տոկոս): Այդ կապակցությամբ առաջարկում ենք Նախագծով սահմանել ոչ թե նվազագույն չափ (25 տոկոս), այլ որոշակի չափորոշիչներ, որոնք հիմք կհանդիսանան վերադարձման ենթակա ծախսերի չափի որոշման համար՝ հայեցողականության և չարաշահումների դրսևորումներից խուսափելու նպատակով (նկատի ունենալով, որ Կինեմատոգրաֆիայի մասին ՀՀ օրենքով սահմանված է դրամական ծախսերի վերադարձի ինքնին լայն միջակայք՝ 10-40 տոկոսի չափով):
Ընդ որում, Նախագծով սահմանվող՝ վերադարձման ենթակա դրամական ծախսերի նվազագույն չափը կապվում է նշյալ հավելվածում առկա ապրանքների, ծառայությունների և աշխատանքների ձեռքբերման արդյունքում մատակարարների (ծառայություն մատուցողների) կողմից Հայաստանի Հանրապետությունում վճարված հարկերի հետ: Եթե նպատակը մատակարարներին վճարված ԱԱՀ-ի գումարների չափով փոխհատուցում տալն է, ապա այդ դեպքում անհրաժեշտ է միայն նշել, որ փոխհատուցվելու են մատակարարների կողմից դուրս գրված հարկային հաշիվներով առանձնացված ԱԱՀ-ի գումարները կամ դրանց մի մասը: Բացի այդ, պարզ չէ՝ ինչպես է, օրինակ, հաշիվ վավերագրերով ապրանքների, ծառայությունների և աշխատանքների ձեռքբերման դեպքում որոշվելու մատակարարների (ծառայություն մատուցողների) կողմից Հայաստանի Հանրապետությունում վճարված հարկերի չափը՝ հաշվի առնելով այն հանգամանքը, որ հաշիվ վավերագրերում վճարման ենթակա հարկերի վերաբերյալ տեղեկատվություն առկա չէ:
	Ընդունվել է
Նախագիծը խմբագրվել է 

	2. ԱԱՀ-ի գումարների կրկնակի փոխհատուցումը բացառելու նպատակով առաջարկում ենք սահմանել, որ փոխհատուցվում է ֆիլմարտադրողների կողմից իրականացված՝ ԱԱՀ-ով հարկվող գործարքների նկատմամբ հաշվարկված ԱԱՀ-ի գումարի և մատակարարներին վճարված ԱԱՀ-ի գումարների դրական տարբերության չափը: Մյուս կողմից, եթե նպատակ է դրվում փոխհատուցել ֆիլմարտադրողների կողմից կատարվող ծախսերի մի մասը, ապա այդ դեպքում վճարված հարկերի գումարների հետ փոխհատուցման ենթակա գումարների կապն անհասկանալի է դառնում:
Հաշվի առնելով վերոգրյալը՝ հայտնում ենք, որ Նախագծի նշյալ կետը լրամշակման կարիք ունի:
	Ընդունվել է
Նախագիծը խմբագրվել է 

	
17. ՀՀ արդարադատության նախարարություն
	18.02.2025թ.

	
	N /27.0.01/5924-2025

	1. «Ներդրումների մասնակի վերադարձը տրամադրելու, մերժելու և դադարեցնելու կարգն ու պայմանները, ներդրումների մասնակի վերադարձի ենթակա ծախսերում հաշվարկվող՝ ֆիլմարտադրության հետ անմիջականորեն կապված ապրանքների, ծառայությունների և աշխատանքների ցանկը և վերադարձի ենթակա դրամական ծախսերի չափը սահմանելու պայմաններն ու հաշվարկելու նորմատիվները հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 3-րդ կետում «անց» բառն առաջարկում ենք փոխարինել «հետո» բառով:  
	Ընդունվել է


	2. Նախագծի հավելված N 1-ի (այսուհետ՝ Հավելված N 1) 4-րդ կետի 4-րդ ենթակետում անհրաժեշտ է բացել «ՀԾՀՀ» հապավումը՝ նկատի ունենալով, որ անհասկանալի է, թե խոսքը Հայաստանի Հանրապետության հարկային օրենսգրքում կիրառվող հանրային ծառայությունների համարանիշի՞ (սոցիալական քարտի համար), թե՞  այլ փաստաթղթի մասին է: Այս առումով անհրաժեշտ է հաշվի առնել նաև «Նորմատիվ իրավական ակտերի մասին» օրենքի 21-րդ հոդվածի 2-րդ մասի պահանջները: 

	Ընդունվել է


	3. Հաշվի առնելով Հավելված N 1-ի 7-րդ կետով ներկայացված փաստաթղթերը ոչ ամբողջական լինելու դեպքում համալրելու, ինչպես նաև դրանցում հայտնաբերված թերությունները շտկելու համար սահմանվող ժամկետը՝ Հավելված N 1-ում անհրաժեշտ է նախատեսել կարգավորում, որի համաձայն 6-րդ կետով հայտի և կից ներկայացված փաստաթղթերի ուսումնասիրության ժամկետը կասեցվելու է 7-րդ կետով նախատեսված դեպքերում:

	Ընդունվել է


	4. Նախագծի հավելված N 2-ի (այսուհետ՝ Հավելված N 2) 7-րդ կետի համաձայն՝ Լիազորված պետական մարմնի կողմից հաստատված հայտերի դեպքում գումարի ետվերադարձը տրամադրվում է Հավելվածի 5-րդ և 6-րդ կետերով սահմանված ձևաչափով ըստ կինեմատոգրաֆիայի ազգային մարմնի և կինոարտադրողի միջև կնքված պայմանագրով սահմանված ժամկետների և պայմանների:
Հարկ է նկատել, որ Հավելված N 2-ի 5-րդ և 6-րդ կետերով որևէ ձևաչափ չի սահմանվում, ուստի 7-րդ կետում նշված հղումներն անհրաժեշտ է վերանայել և խմբագրել՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի կարգավորումը, որի համաձայն՝ հղումները կատարվում են հստակ և ուղղակի:
Հավելված N 2-ի 1-8-րդ կետերն առաջարկում ենք նախատեսել «1. ԸՆԴՀԱՆՈՒՐ ԴՐՈՒՅԹՆԵՐ» վերտառությամբ 1-ին գլխում, իսկ չհամարակալված «ՖԻԼՄԱՐՏԱԴՐՈՒԹՅԱՆ ՀԵՏ ԱՆՄԻՋԱԿԱՆՈՐԵՆ ԿԱՊՎԱԾ ԱՊՐԱՆՔՆԵՐԻ, ԾԱՌԱՅՈՒԹՅՈՒՆՆԵՐԻ ԵՎ ԱՇԽԱՏԱՆՔՆԵՐԻ ՑԱՆԿ» գլուխը համարակալել, միաժամանակ, վերջինիցս հետո նախատեսված կետերի համարակալումն անհրաժեշտ է վերանայել՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումը, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: 
	Ընդունվել է



	5. Նախագծում առկա են նաև մի շարք տեխնիկական բնույթի վրիպակներ, որոնք շտկելու կարիք ունեն:
	Ընդունվել է
Նախագիծը խմբագրվել է

	
18. ՀՀ արդարադատության նախարարություն
	08.04.2025թ.

	
	N /27.0.01/15286-2025

	1. «Ներդրումների մասնակի վերադարձը տրամադրելու, մերժելու և դադարեցնելու կարգն ու պայմանները, ներդրումների մասնակի վերադարձի ենթակա ծախսերում հաշվարկվող՝ ֆիլմարտադրության հետ անմիջականորեն կապված ապրանքների, ծառայությունների և աշխատանքների ցանկը և վերադարձի ենթակա դրամական ծախսերի չափը սահմանելու պայմաններն ու հաշվարկելու նորմատիվները հաստատելու մասին» Հայաստանի Հանրապետության կառավարության որոշման նախագծի հավելված N 1-ի (այսուհետ՝ Հավելված N 1) և հավելված N 2-ի 2-րդ կետերում նշված օրենքի վերնագրում «Կինոմատոգրաֆիայի» բառն անհրաժեշտ է փոխարինել «Կինեմատոգրաֆիայի» բառով:

	2. Հավելված N 1-ի 4-7-րդ, 9-11-րդ կետերում անհրաժեշտ է ապահովել «կինեմատոգրաֆիայի ազգային մարմին» եզրույթի միատեսակ կիրառությունը՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:

	3. Հավելված N 1-ի 14-րդ կետի համաձայն՝ «Հայտը՝ լիազոր պետական մարմնի կողմից հաստատվելուց հետո կինեմատոգրաֆիայի ազգային մարմինը 7 (յոթ) աշխատանքային օրվա ընթացքում ֆիլմարտադրողի հետ կնքում է պայմանագիր (…)»: 
Նշված դրույթը խմբագրման կարիք ունի՝ նկատի ունենալով, որ Հավելված N 1-ի 11-12-րդ կետերի համաձայն՝ կինեմատոգրաֆիայի ազգային մարմնի կողմից ներկայացված եզրակացության հիման վրա լիազոր պետական մարմնի կողմից որոշում է կայացվում ներդրումների մասնակի վերադարձը տրամադրելու կամ մերժելու մասին: 
	Ընդունվել է



